
ahasiswa disaran 
sahut· cabaran 

Dap~tkan skop kerjaya yang lebih .luas 
OLEH ERSIE CHELL ANJUMIN 

KOTA KINABALU: Universiti Malaysia 
, Sa~ah (UMS) mensasarkan sekurang-ku

rangnya 60 peratus pelajar UMS yang 
menghadiri temuduga berjaya mendapat 
pekerjaan menerusi penganjuran Kar
nival Mahasiswa dan Kerjaya UMS 
2013. 

Justeru, Naib Canselor UMS, Prof. 
Datuk Dr. Mohd Harun Abdullah menyeru 
para mahasiswa supaya menyahut cabaran 
untuk mendapatkan skop kerjaya yang lebih 
luas dan tidak terbatas kepada bidang yang 
dipelajari sahaja. 

Katanya, mahasiswa perlu menanamkan 
azam dan tekad untuk menjadi individu yang 
memacu ke arah kecemerlangan meman
dangkan dunia hari ini mengukur potensi diri 
mahasiswa melalui komponen kemahiran 
insaniah seperti pemikiran kritis, komu
nikasi, kerja berpasukan, komitmen, minat 
dan moral. 

Tambahnya lagi, menerusi penganjuran 
karnival selama dua hari yang bertemakan 
"Shine and Get Hired" bel iau berharap 
mahasiswa merebut peluang yang ada se
bagai suatu langkah positif untuk menggarap 
pengetahuan dan pengalaman sebaik 
mungkin. 

"Rancanglah masa depan anda sebaik 
mungkin .... Manfaatkanlah peluang ini se-

bagai · platform untuk meraih pengalaman 
dan pengetahuan yang mengisi wadah amat 
berguna pada masa hadapan," katanya ketika 
berucap sempena majlis itu di Palm Square, 
Centre Point kelmarin. 

Selain itu, program yang dirasmikan oleh 
Timbalan Menteri Pembangunan Wanita, 
Keluarga dan Masyarakat, Datuk Rajah Az
izah Datuk Seri Panglima Hj. Mohd Dun, itu 
menurutnya lagi bertujuan untuk memberi 
pendedahan dan latihan asas kepada pelajar 
sebelum melangkah ke alarri' pekerjaan. 

Disamping itu, ia juga merupakan per
siapan para pelajar untuk mencari peluang 
pekerjaan yang sesuai agar mereka mampu 
bersaing dengan graduan-graduan yang lain 
selain memberi kesedaran kepada para pela
jar sekolah rendah dan menegah, IPTS dan 
IPTA secara umumnya sekaligus menye
diakan medium bagi pencari pekerjaan untuk 
mencuba nasib dalam mendapatkan kerjaya 
impian masing-masing. 

Turut hadir dalam majlis itu ialah Tim
balan Ketua ~etiausaha (Strategik) Kemente
rian Pembangunan Wanita, Keluarga dan 
Masyarakat, Datuk Harjeet Singh Hardeev 
Singh, Pengarah NAM Institute for the Em
powerment of Women Malaysia (NIEW), 
Tan Sri Datuk (Dr.) Rafiah Salim dan Tim
balan Naib Canselor Hal Ehwal Pelajar dan 
Alumni UMS, Prof. Madya Dr. Hj Kasim Hj 
MdMansur. 

TANDAMATA ... Mohd Harun (dua kanan) menyampaikan cendera hati kepada Azizah sambil 
diperhatikan oleh Rafiah (kanan), Kasim (kiri) dan HarjeetJdua kiri). 

BERt PENERANGAN ... Azizah diberi penerangan semasa berkunjung ke ruang pameran. 


